
प्रश्न 1- मार्किंग आउट से आप क्या समझते हैं ?
उत्तर – किसी जॉब को बनाने से पूर्व ड्राइंग के अनुसार जॉब पर जो मार्किंग करने की क्रिया कारीगर द्वारा की जाती है, उसे मार्किंग आउट कहते हैं।
प्रश्न 2- मार्किंग कितने प्रकार से की जाती है ?
उत्तर- मार्किंग दो प्रकार से की जाती है
1- डाटम लाइन विधि
2- सेन्टर लाइन विधि
डाटम लाइन विधि – जिस जॉब की सरफेस प्लेट पर मार्किंग की जा सके उसे डाटम लाईन विधि कहते हैं।
सेन्टर लाइन विधि – जो जॉब टेड़े-मेढ़े हों तथा जिन्हें, सरफेस प्लेट पर न रखा जा सके उन्हें केन्द्र को आधार मानकर मार्किंग की जाये तो उसे सेन्टर लाइन विधि कहा जाता है
उद्देश्य हैं ?
प्रश्न 3- मार्किंग के क्या उद्देश्य हैं ?
उत्तर – मार्किंग के उद्देश्य निम्नलिखित हैं :-
1- मार्किंग के द्वारा कारीगर जॉब सही प्रकार से बना लेता है।
2- मार्किंग करने से कारीगर को मालूम हो जाता है कि जॉब को बनाने से पहले कितना मेटल औजार के द्वारा काटा जाना है।
प्रश्न 4- मार्किंग मीडिया किसे कहते हैं ?
उत्तर – किसी जॉब को बनाने से पूर्व ड्राइंग के अनुसार उस पर मार्किंग की जाती है जिससे जॉब सही प्रकार से बन सके। इसके लिए मार्किंग करने से पूर्व जॉब की सतह के किसी उपयुक्त रंग या उसके समान कोई पदार्थ लगाया जाता है, जिसे मार्किंग मीडिया कहते हैं।
प्रश्न 5- मार्किंग मीडिया कितने प्रकार के होते हैं ?
उत्तर – मार्किंग मीडिया चार प्रकार के होते हैं-
1- साधारण ब्लैकबोर्ड चाक (Ordinary Black Board Chalk)
2- तूतिया (कापर सल्फेट) ( Blue Vitriol)
3- लेआउट डाई (Layout die)
4- वाईट कोटिंग (White Coating)
प्रश्न 6- कौन-सा मार्किंग मीडिया सबसे अच्छा होता है और क्यों ?
उत्तर – मार्किंग मीडिया में कापर सल्फेट या तूतिया सबसे अच्छा है। क्योंकि इसकी तह सबसे पतली और रासायनिक क्रिया से बनती है। इसके मिटने का भी भय नहीं रहता तथा रेखाएं बारीक एवं स्पष्ट खिंचती हैं।

